KIROL KLUB FILIALAK NAFARROAKO KIROL ERREGISTROAN INSKRIBATZEKO JARRAIBIDEAK
· Aurkeztu beharreko dokumentazioa: 
1.- 1. AGIRIA.- Inskribatzeko eskaera. Klub filial berriaren izena hau izanen da: “.....(entitate sustatzailearen izena)-ren Kirol Klub Filiala”, onartutako estatutuetan jasotzen denaren arabera.
2.- 2. AGIRIA: Eratze Agiria edo filiala sortu duen entitatearen gobernu organo eskudunak sinatutako akordioaren Ziurtagiria. Bertan, Nafarroako Kirolaren Erregistroan inskribatzeko borondatea agertuko da, Nafarroako kirol araudiaren ondorioetarako.
Oharra:
Kirol Klub Filial bat sortzea toki-erakunde batek erabakitzen badu, Osoko Bilkurak edo bertako zuzendaritza-organoak hartutako erabakia aurkeztu beharko da, idazkariak sinatuta, presidente-alkatearen oniritziarekin.
3.- 3. AGIRIA: "Funtzionamendu arauak" izeneko agiria, behar bezala betea, ale bikoiztuan aurkeztuko da. Ale bakoitzeko orri guztiak zigilatuko dira eta denek eramanen dute entitate sortzailearen idazkariaren eta zuzendariaren sinadura eta izenpea, haien NAren fotokopia erantsita. Ale bat Erregistroan altxatuko da eta, bestea, zigilatuta, eskatzaileari itzuliko zaio.
4.- 4. AGIRIA: Ordainketa-gutuna erantsiko da, eskatzailearen datuak adierazita.
5.- Entitate sortzailea bere araudiaren arabera dagokion Erregistroan inskribatu izana frogatzen duen agiria.
6.- Entitate pribatua bada, haren estatutuak edo entitatea arautzen duten xedapenak.
7.- Erakunde nagusiaren gobernu-organoak edo zuzendaritza-organo eskudunak emandako ziurtagiria, kirol-jarduerak egiten dituzten pertsona fisikoen ordezkaritza- eta gobernu-organoen onarpena eta funtzionamendu-arauak jasotzen dituena.
.
OHARRA.- Funtzionamendu arauak onetsi ondoren, lehenbailehen igorriko da Zuzendaritza Batzordearen osaera, kirol entitatearen erregistroko babesa eta publikotasuna bermatzearren. Orobat, funtzionamendu arauetan edo Zuzendaritza Batzordean edozein aldaketa eginez gero, haren berri eman beharko da.
ESTATUTU SOZIALAK IDAZTEKO, DOKUMENTU HONETAN JASOTAKO JARRAIBIDEEI JARRAITZEA GOMENDATZEN DA. HALA ERE, POSIBLE DA NAFARROAKO KIROLAREN INSTITUTUAK EMANDAKO EREDUTIK ALDENTZEA, BALDIN ETA EDUKIA BATERAGARRIA BADA ELKARTZEKO ESKUBIDEARI BURUZKO ARAUDI OROKORRAREKIN, BAI ETA NAFARROAKO KIROL-ERAKUNDEEI BURUZKO ARAUDIAREKIN ERE.
Aplikatu beharreko araudia: Apirilaren 14ko 80/2003 Foru Dekretua (NAO 4-VI-2003)
ARGIBIDEAK:
Nafarroako Kirolaren Institutua.

